
Soalan Lazim (FAQs) 

PruBSN Microtakaful Jariyah (MTJ) 

1. Apakah itu PruBSN Microtakaful Jariyah (MTJ)? 

PruBSN Microtakaful Jariyah (MTJ) adalah satu inisiatif yang ditawarkan melalui PruBSN Prihatin, iaitu badan amal 

PruBSN yang bukan berasaskan keuntungan. Ianya perlindungan asas takaful keluarga percuma bertempoh selama 12 

bulan kepada golongan miskin tegar dan miskin. Dana bagi program ini adalah daripada dana amal PruBSN Prihatin. 

 

PruBSN Prihatin bekerjasama dengan Unit Penyelarasan Pelaksanaan, Jabatan Perdana Menteri (ICU JPM) untuk 

mengenalpasti golongan miskin tegar dan miskin yang layak serta berdaftar dengan pangkalan data kemiskinan 

nasional eKasih, serta akan turut membantu menguruskan pengedaran perlindungan takaful ini kepada penerima. 

 

2. Apakah yang ditawarkan oleh MTJ/ Apakah manfaat yang diperolehi menerusi skim ini?  

• Perlindungan takaful percuma bertempoh 1 tahun untuk manfaat kematian sebanyak RM10,000 atas semua 

sebab kematian (kecuali bunuh diri). 

• Pembayaran wang manfaat RM10,000 apabila orang yang dilindungi meninggal dunia dalam tempoh 

perlindungan 

3. Siapakah yang layak menerima bantuan skim MTJ? 

• Penerima mestilah berdaftar dengan eKasih di bawah kategori keluarga miskin tegar atau miskin; 

• Ketua isi rumah (KIR); 

• Berumur antara 19 hingga 50 tahun; dan 

• Mempunyai tanggungan. 

 
4. Bagaimanakan cara saya mengetahui bahawa saya telah menerima perlindungan MTJ?  

Mereka yang layak untuk skim PruBSN Microtakaful Jariyah akan dimaklumkan melalui SMS pada hari pertama tempoh 

perlindungan bermula dan akan disusuli surat tawaran berserta kad yang dihantar ke alamat yang direkodkan di 

eKasih. Jika anda telah menerima SMS, tetapi masih tidak menerima surat tawaran selepas 1 bulan dari tarikh SMS 

diterima, anda boleh e-mel kami di microtakaful@prubsn.com.my atau hubungi talian PruBSN Microtakaful Jariyah di 

03-2778 2157 untuk mendapatkan maklumat lanjut. 

5. Bilakah tarikh kuatkuasa perlindungan MTJ? 

Pengagihan MTJ dilakukan secara berperingkat mengikut zon dan negeri. Sila semak di muka surat pertama surat 

tawaran yang anda terima untuk menyemak tarikh kuatkuasa perlindungan MTJ seperti contoh di bawah: 

 

*Anda juga dinasihatkan untuk membaca dengan teliti surat tawaran yang diterima serta memahami sepenuhnya 

perlindungan PruBSN Microtakaful Jariyah yang ditawarkan. 

 

6. Apakah dokumen-dokumen yang akan diterima oleh penerima perlindungan PruBSN Microtakaful Jariyah? 

Apabila anda menerima surat daripada PruBSN Microtakaful Jariyah, sila pastikan anda memperolehi kesemua 4 

dokumen seperti di bawah:  

i. Surat tawaran PruBSN Microtakaful Jariyah; 

 



ii.  Kad PruBSN Microtakaful Jariyah; 

 

Nota penting mengenai kad PruBSN Microtakaful Jariyah: 

• Kad ini tidak boleh digunakan untuk tujuan pengeluaran wang tunai (kad ATM) di mana-mana 

cawangan bank. 

• Kad ini disediakan untuk kemudahan penerima pelan dan boleh dibawa kemana-mana sahaja sebagai 

rujukan. 

• Kad ini memaparkan nombor talian untuk dihubungi bagi memudahkan penerima atau waris 

penerima pelan perlindungan PruBSN Microtakaful Jariyah untuk menghubungi pihak PruBSN bagi 

tujuan pertanyaan dan laporan tuntutan manfaat kematian. 

• Penerima pelan harus memaklumkan kepada pewaris yang dinamakan mengenai kad ini bagi 

memudahkan pewaris menghubungi pihak PruBSN untuk melaporkan kematian. 

 

 

 

 

 

  



iii. Borang penamaan PruBSN Microtakatul Jariyah:  

 

Nota penting mengenai borang penamaan PruBSN Microtakaful Jariyah: 

• Borang penamaan disediakan agar penerima pelan PruBSN Microtakaful Jariyah dapat mencadangkan 

nama pewaris untuk tujuan pembayaran manfaat kematian sebanyak RM10,000. 

• Mengisi borang penamaan adalah penting bagi:  

o Mempercepatkan proses bayaran tuntutan;  

o Menjamin kelangsungan hidup ahli keluarga; 

o Mengelakkan wang tuntutan tidak dituntut. 

 

iv. Panduan mengisi borang penamaan PruBSN Microtakaful Jariyah 

• Anda boleh merujuk panduan mengisi untuk mengetahui dengan lebih lanjut bagaimana untuk 

mengisi borang penamaan seperti maklumat waris, peratusan pembahagian (%) dan cara 

mengembalikan borang penamaan secara pos biasa. 

  



7. Apakah itu borang penamaan? 

• Borang penamaan adalah dokumen mandatori yang perlu diisi oleh setiap penerima pelan perlindungan PruBSN 

Microtakaful Jariyah. 

• Borang penamaan ini akan memberikan maklumat waris yang dinamakan sebagai penerima wang manfaat jika 

orang yang dilindungi meninggal dunia 

 

8. Dimanakah saya boleh memperolehi borang penamaan? 

Borang penamaan dilampirkan sekali bersama-sama surat tawaran. Borang penamaan boleh dimuat turun di laman 

web kami https://www.prubsn.com.my/ms/caring-for-society/prubsn-microtakaful-jariyah/ 

 

9. Bagaimanakah caranya untuk saya mengisi borang penamaan? 

Ikuti langkah-langkah berikut untuk mengisi borang penamaan:  

Langkah 1: Isi borang penamaan bermula dengan nama orang dilindungi (Person Covered) dan isi no. kad pengenalan. 

Langkah 2: Seksyen A – Terdapat 2 (dua) kotak kosong yang perlu ditandakan oleh penerima iaitu Wasi (Pelaksana) 

dan Hibah (Hadiah). Tandakan salah satu sahaja di ruangan ini. 

Langkah 3: Seksyen B – Terdapat 2 (dua) kotak butiran penama disediakan. Isikan butiran penama yang ingin 

dinamakan, anda boleh menamakan satu atau dua penama di ruangan ini. Pastikan penama berumur 18 tahun dan ke 

atas serta peratusan penamaan genap 100%. 

Langkah 4: Seksyen C – Anda perlu menurunkan tandatangan dan mengisi butiran seperti nama, no. kad pengenalan 

dan alamat di ruangan ini. 

Langkah 5: Seksyen D – Saksi perlu menurunkan tandatangan dan mengisi butiran seperti nama, no. kad pengenalan 

dan alamat di ruangan ini. Sesiapa sahaja boleh menjadi saksi kecuali penerima dan penama. 

 

10. Perlukah saya mengembalikan borang penamaan kepada Prudential BSN Takaful? 

Ya, anda perlu mengembalikan borang penamaan yang telah lengkap diisi kepada pihak PruBSN untuk simpanan dan 

rujukan kami jika berlaku apa-apa perkara seperti laporan tuntuan kematian dan lain-lain. 

 

11. Jika saya meninggal pada tarikh diluar tempoh perlindungan, bolehkah waris saya membuat tuntutan MTJ? 

Tidak, waris perlu menyemak tarikh kematian orang yang dilindungi sebelum membuat tuntutan kematian PruBSN 

Microtakaful Jariyah. 

 

12. Bagaimanakah caranya untuk saya membuat tuntutan?  

Tuntutan kematian boleh dibuat samada:  

a. Memaklumkan terus ke Unit Microtakaful di 03-2778 2157/03-27782 156; atau  

b. ICU JPM negeri (eKasih), anda perlu menyemak no. telefon hotline eKasih negeri di portal eKasih negeri 

masing-masing. 

Waris akan dimaklumkan dokumen-dokumen yang perlu disediakan sebelum tuntutan kematian diproses. 

13. Berapa lamakah tuntutan saya diproses? 

Bayaran tuntutan kematian akan dikreditkan ke akaun pewaris dalam tempoh 7 hari waktu bekerja selepas menerima 

kesemua dokumen yang diperlukan dengan lengkap. Perlu diingatkan, tempoh bayaran tuntutan kematian mungkin 

mengambil masa lebih lama sekiranya dokumen atau maklumat yang diterima tidak lengkap. Anda digalakkan untuk 

menyemak kesemua dokumen dan maklumat sebelum serahan dokumen dibuat bagi melancarkan proses bayaran 

wang pampasan. Pembayaran tuntutan kematian akan dimaklumkan menerusi SMS. 

 

14. Bagaimanakah pembayaran tuntutan manfaat dilakukan?  

PruBSN akan memproses bayaran untuk tuntutan yang berjaya dengan mengkreditkan tunai secara terus ke dalam 

akaun penama seperti yang diberikan. Kami akan memaklumkan kepada penama apabila wang manfaat telah 

dikreditkan ke akaun mereka. 

 

15. Bagaimanakah waris saya menerima wang tuntutan kematian? 

Wang tuntutan kematian akan dikreditkan terus ke akaun waris yang dinamakan. Oleh itu, pihak PruBSN akan 

memaklum dan meminta dokumen-dokumen seperti akaun bank waris untuk proses pembayaran wang tuntutan 

kematian. 

 

16. Apakah manfaat yang diberikan menerusi skim MTJ ini merangkumi faedah kesihatan dan kemalangan? 

Tidak, skim PruBSN Microtakaful Jariyah hanya menawarkan perlindungan takaful percuma bertempoh 1 tahun untuk 

manfaat kematian sebanyak RM10,000 atas semua sebab kematian (kecuali bunuh diri) dalam tempoh perlindungan. 

 

17. Siapakah pengendali skim MTJ?  

Skim ini dikendalikan oleh Prudential BSN Takaful Berhad, yang merupakan sebuah pengendali takaful yang 

didaftarkan di bawah Akta Perkhidmatan Kewangan Islam 2013, dan dikawalselia oleh Bank Negara Malaysia (BNM). 

 

18. Adakah skim ini patuh Syariah? 

Ya, PruBSN Microtakaful Jariyah ialah skim patuh-Syariah kerana produk ini adalah produk takaful yang diuruskan 

mengikut prinsip-prinsip Syariah. 

 

19. Adakah skim ini perlu dibayar? 

Tiada bayaran dikenakan. PruBSN Microtakaful Jariyah diberikan secara percuma kepada penerima yang terpilih. 

 

20. Dimanakah saya boleh mendapat maklumat lanjut mengenai MTJ?  

• Maklumat lanjut, anda boleh layari laman sesawang Prudential BSN Takaful berhad di bawah pautan 

https://www.prubsn.com.my/ms/caring-for-society/prubsn-microtakaful-jariyah/  

• Bagi penerima MTJ, anda boleh menyemak tempoh perlindungan, butiran manfaat, status tuntutan dan lain-

lain melalui hotline Microtakaful di talian 03-2778 2157 yang beroperasi 8.30 pagi – 5:15 petang (hari bekerja). 

